
Ordua aldatuko da gaur
gauean: 02:00etan
03:00etara aurreratu
behar dira erlojuak.

Oharra: 
ordu aldaketaSaharako

Hagunia
herriarekin
anaitu da Alegia,
«laguntza
emateko»

ALEGIA  Erakundeei
zuzenduta egindako bidaian
bi zinegotzi izan berri dira
saharar errefuxiatuen
kanpamentuetan 5

HITZA

JACINTO LAJAS MENDIZALEA ETA KORRIKALARIA

«Mendian erabat 
aske zaudela dirudi»
IRURA  Aizkardik antolaturiko martxan ariko da
bihar; horrelakoetan eskarmentu handia du 2

IZASKUN JIMENEZEN
ERAILKETA SALATU DUTE3

150 lagun inguru elkartu ziren tolosarraren erailketa salatzeko, atzo iluntzean. E. EZEIZA

UNAI ELIZASU
GAI-JARTZAILEA

«Gaia eta musika
entzun, eta
horren gainean
bota beharko
dute bertsoa
bertsolariek»
TOLOSA  Gaurko ‘Bertso
Jazza’ ikuskizunean 
gai-jartzailea izango da 6



«Mendian erabat aske
zaudela dirudi, arazo
guztiak ahazten dira»

Irura›› Udaberriarekin
batera, mendi martxa
luzeak hasi dira; bihar
izango da Villabonan,
Aizkardik antolatua;
horietan beteranoa den
Jacinto Lajasekin 
hitz egin du HITZAk. 

E Elkarrizketa JACINTO LAJAS › Mendizalea eta korrikalaria

JOXEMI SAIZAR

Jacinto Lajas Vazquez (Valverde
del Fresno-Caceres, 1947) 18 urte-
rekin etorri zen Euskal Herrira bi-
zitzera. Martutenen eta Lasarten
bizitu ondoren, ezkondu zenetik
Iruran bizi da. Oargi mendi elkar-
tean federatuta, iraupen luzeko
mendi martxak egiten ditu eta iaz
Euskal Mendi Federazioak Xebe
Peña ohorezko sari berezia eman
zion, ibilaldi guztietan parte har-
tzeagatik. Aurten sari bera eman
diote Aizkardi mendi elkarteko
Kontxi Eizmendi billabonatarrari.
Bihar, igandea, izango da aurtengo
lehen ibilaldi luzea, Aizkardi elkar-
teak antolatua. Aipatutako bi men-
dizaleak izango dira irteeran. 
Noiztik duzu mendirako zaleta-
suna?
Caceresen nekazal giroan bizi nin-
tzen, beti mendi inguruan. Etorri
nintzenean bizitzera hasi nintzen
mendian ibiltzen. Aitagiñarreba-
rekin San Miguelera joaten ginela,
adibidez, gogoratzen dut. 
Extremaduran ba al da horrelako
zaletasunik? 
Ez. Han ez da inor mendira joaten
denborapasa. Ni joaten naizenean
oporretan Jalama izeneko mendi-
ra joaten naiz, Gata mendizerran.
Denetatik esaten didate hangoek.
Hemen jendea ohituago dago. 
Zenbat urte daramazu mendiko
martxa luzeetan parte hartzen?  
Hogei baino gehiago. XIV Orduko
Martxan adibidez, 1984ean hasi
eta gaur arte parte hartu dut. Iaz-
koan gaizki ibili nintzen neumonia
izan nuelako. Hiru Handien Mar-
txa (Aizkorri-Anboto-Gorbea) 14
aldiz atera naiz. Eta mendian ko-
rrika ere ibiltzen naiz. Zegama-
Aizkorri maratoia hiru aldiz egin
dut, izena emateko epea pasatu eta
aukera galdu nuen arte. Zalla, La-
kuntza eta Asturiaseko mendi las-
terketetan ere parte hartu izan dut.

Errepidean, Behobia-Donostia
lasterketa ere bizpahiru aldiz egin
dut, Gasteizko martxarekin batera
izaten delako ez naiz izan gehiago-
tan, ibilaldi luze guztietara joaten
saiatzen bainaiz. 
Zer esaten dizute etxean? Lagun-
tzen al dizute?  
Emaztea gustura dago, baina ezin
du ni bezala ibili mendian. Seme
zaharrena, Mikel, futbolaria izan
zen, Tolosan eta Aurreran jokatu
zuen, eta XIV Orduko Martxan la-
gundu zidan. Beste biak ez dira
mendian ibiltzen. Gehienetan
Jose Luis Ibarguren lagunarekin
ibiltzen naiz, Oargikoa baita ere.
Batzuetan Eibar eta Elgetako la-
gun batzuekin ere bai. 

Zein da gehien gustatzen zaizun
martxa? 
Denak ditut gustuko. Bakoitzak
bere ibilbidea eta bere berezitasu-
na du. Kantauri mendizerra, Ara-
ban, asko gustatzen zait, harkaitz
asko dagoelako. Jendea arrastaka
ikusten dut, baina ni ahuntzak be-
zala, saltoka, ibiltzen naiz. Iaz Por-
tugaletekoan izan nintzen. Gogo-
rra eta luzea da ibilbidea, baina
gustatu zitzaidan. Bermeokoa ere
oso polita da, kostaldetik beti, Gaz-
telagutxatetik pasatuz. Aiako Ha-

rria, Leitzaran, Ataun... denak dira
politak. Euskal Herri osoa ezagu-
tzen dut, goitik behera. 
Zein da egin duzun martxarik lu-
zeena?
Altsasu-Durango, 24 ordukoa. Le-
henago ezin zen iritsi. Hiru Han-
dietan behin 23 ordu egin nituen,
baina lagunari itxaroteagatik, bes-
tela 14 ordutan ere egin izan dut. 
Zegatik ez dituzu martxa edo las-
terketa motzagoak egiten?
Nire adinagatik hobeto moldatzen
naiz iraupen luzekoetan. Martxa

motzak gazteentzat dira egokiago-
ak. 
Nola entrenatzen duzu? 
Korrika eta mendian. Lanean ari
nintzenean, eraikuntzan, gauez,
lanetik atera ondoren. Gogorra
zen. Iaz erretiroa hartu nuen eta
orain denbora gehiago daukat en-
trenatzeko. Egunero ibiltzen naiz,

baina egun batzuetan lasai ibiltzen
naiz. Lehen Uzturre, Ernio eta in-
guruetan asko ibili izan naiz, baina
orain denbora gehiago dudanez,
nahiago dut urrutixeago joan. 
Elikadura eta osasuna bereziki
zaintzen al duzu?  
Ez. Ogitartekoa, isostar eta antola-
tzaileek jartzen dutena hartzen
dut ibilaldietan. Eta urtero osasun
errebisioa egiten dut. Ondo nagoe-
la esaten dit beti.  
Inoiz ez al duzu arazorik izan
mendian?  
Ez, ez galdu, ez zauritu, lesiorik ere
ez dut izan... Hanka bereziak ditu-
gu mendiak ibiltzen garen mendi-
zaleak. 
Batzuk korrika egiten dituzte
mendiko martxak. Zer iruditzen
zaizu?  
Bakoitzak ahal duen bezala goza-
tzen du. Batzuk markak haustera
joaten dira, baina bere buruarekin
konpetitzen dute, hobetu nahi
dute eta ulertzen dut. Ni nire mar-
txan ibiltzen naiz, nahiko bizi. 
Nola hartu zenuen iazko saria?  
Ilusioz. Ez nuen espero. 2007an 18
martxa luze egin nituen. Guztiak
ezin dira egin, kasu batzuetan egun
berean bi martxa izaten direlako.
Iaz ere 19 egin nituen, bizkaitar ba-
tek bezala. 
Zer du mendiak?  
Mendian erabat aske zaudela di-
rudi, arazo guztiak ahazten dira.
Igande bat pasatzeko Aizkorri edo
Donostia ematen badidazu auke-
ratzeko, Donostia gustatzen zait,
baina nahiago dut Aizkorrira joan
igande batean. 
Aurrera begira, zein asmo duzu?  
Horrela jarraitu nahi dut ahal du-
dan arte: martxa luzeetan parte
hartuz, lasterketak... Pirinioetako
hirumilako mendi ezagun gehie-
nak igo ditut. Gutxi batzuk falta
zaizkit ezagunen artean: Perdi-
guero, Posets, Ordesan Cilindro
eta Taillon, Frantzia partean Vig-
nemale, Ozako oihanean Gabardi-
to, Palas... 

JOXEMI SAIZAR

MARTXA LUZEEN 8. ZIRKUITUA

Bihar hasiko den martxa luzeen zirkuituak zortzigarren edizioa beteko du
aurten. Ibilaldi bakoitzak 40 kilometroko luzera eta 2.000 metroko des-
nibela du, gutxienez. «Ingurua ezagutuz eta naturaz gozatuz kirola susta-
tzea» du xede. 2009 urterako elkarteek eta Euskal Mendizaleen Federa-
zioak 25 ibilaldi antolatu dituzte, orain hasi eta azaro bitarte: 5 Araban, 8
Bizkaian, 6 Gipuzkoan, 4 Nafarroan eta 2 Iparraldean.  

Finalista izateko gutxienez zortzi egin behar dira, lurralde bakoitzetik
bana eta beste edozein hiru, eta sari bat jasotzen dute. Iaz 117 mendizalek
lortu zuten finalista izatea, tartean eskualdeko hamarrek: Oargiko Jacin-
to Lajas (19 martxa), Juan Mari Sagredo (14), Jose Luis Ibarguren (11),
Iker Laplace (8) eta Bittor Otxotorena (8); Alpino Uzturreko Gregorio
Goenaga (8), Zigor Oiarbide (8) eta Imanol Ugalde (8); eta Aizkardiko
Kontxi Eizmendi (10) eta Iñaki San Sebastian (10). 

Xebe Peña ohorezko sari berezia baldintza horiek betetzen dituztenen
artean ematen du Euskal Mendizaleen Federazioak urtero, nabarmendu
den mendizalea hautatuz. Azken bi urteotan eskualdean gelditu da, iaz
Jacinto Lajas irurarrak (Oargi elkartekoa) jaso zuen Iruñean egindako ga-
lan eta aurten Kontxi Eizmendi billabonatarrak (Aizkardi) Zarautzen
egindako ekitaldian .  

«Kantauri mendizerra,
Araban, asko gustatzen
zait, harkaitz asko
dagoelako»

«Ez dut lesiorik izan; 
hanka bereziak ditugu
mendian ibiltzen 
garen mendizaleak»

«Bakoitzak ahal duen
bezala gozatzen du;
batzuk bere buruarekin
konpetitzen dute»

‘Planetaren ordua’-rekin 
bat egingo du gaur Udalak
Tolosa ›› Hainbat
eraikinetako argiak itzaliko
dituzte 20:30etik 21:30era;
herritarrei ere ekimenera
batzeko deia egiten diete.

ERREDAKZIOA

Udalak bat egingo du gaur, Plane-
taren orduaekimenarekin. Hone-
tarako,  hainbat eraikinetako ar-
giak itzaliko ditu. Itzalaldia
20:30ean hasiko da eta ordubete
iraungo du. WWF (World Wildli-
fe Fund) elkarteak egin zuen eki-
men honen proposamena, klima-
aldaketaren aurkako ekintza ir-
moak eskatzeko, eta nazioartean
ohiartzun handia sortu du. 

WWF erakunde ekologistak
egindako deialdiari atxikitzea era-
baki du Tolosako Udalak, eta on-
dorengo lekuetako argiak itzaliko
dituzte: udaletxekoak, Zerkausi-
koak, Errota Haur Liburutegiko-

ak, Usabal kiroldegikoak eta Bera-
zubikoak.

Tolosako Udala gaur egun Alda-
keta Klimatikoaren aurkako orde-
nantza onartzeko prozesuan dago
eta etorkizun hurbilean jardun-
neurri zehatzak bilduko dituen Al-
daketa Klimatikoaren aurkako
Programa definituko du. Hori dela
eta, ekimen honekin bat egitera
animatzen ditu hiriko enpresak
eta banakakoak, herritarrek ere
klima-aldaketaren aurrean zere-
sana badutela erakutsi nahi baitu-
te.

Antolatzaileen arabera, Plane-
taren Orduaekimenaren helburua
aldaketa klimatikoaren mehatsua-
ren berri herritarrei ematea da eta
horren aurrean ekintza konkre-
tuak martxan jartzea posible dela
adieraztea, hala modu globalean

nola bakarka. Horrela, mundu
osoko hirietako 1.000 milioi per-
tsonak «beharrezkoak ez diren ar-
giak ordu betez itzaliz» parte har-
tzea espero dute.

Egun hauetan, mundu osoko
hainbat pertsona ospetsuk eta era-
kundek ekimenari atxikiko zaiz-
kiola jakinarazi dute, eta Tolosako
Udalak ere parte hartu nahi izan
du mundu guztiko erakunde eta
herritarrak aldaketa klimatikoa-
ren aurka elkartuko dituen ekintza
honetan. Guztira, 84 herrialdeeta-
ko 3.000 hiri eta herri baino gehia-
go dira itzalaldian parte hartuko
dutenak bere eraikuntza esangu-
ratsuenetako argiak itzaliz, ekime-
narekin bat egin eta Aldaketa Kli-
matikoaren aurka borroka egiteko
konpromisoa sinbolikoki adiera-
ziz.

Udalekuetan izena
emateko epea 
zabaldu dute Tolosan
Aisia ›› Ibarran, begirale
izateko lan poltsa bat osatu
behar dute; parte hartu
nahi dutenek kurrikuluma
bidali dezakete Internetez.

ERREDAKZIOA

Gipuzkoako Foru Aldundiak uda-
lekuetako kanpaina hasi du duela
egun gutxi. Honenbestez, bertan
parte hartu nahi dutenentzako,
izena emateko epea ireki dute.
Apirilaren 3a bitarte egin ahalko-
da. Gazte Informazio Bulegoan
egin daiteke, eta Interneten,
www.gipuzkoagazteria.net/udale-
kuakwebgunean.

Eskaera banaka edota gehinez
hiru pertsonako taldetan egin dai-
teke. Izena eman ondoren, apirila-
ren 20 eta 21a bitartean erreklama-
zioak egiteko aukera izango
da.Zozketarako onartutakoen ize-
nak jarriko dira eskaera aurkezte-
ko izendatutako tokietan eta Inter-

neten. 7-13 urte bitartekoentzat
dauden plaza guztiak apirilaren
23an jendearen agerian eta nota-
rioaren aurrean egingo den zozke-
tan banatuko dira.

Zozketaren emaitzak, aipatuta-
ko bulegoan eta Interneten jarriko
dira. Ondoren, zozketan lekua lor-
tu dutenek behin betiko izen-ema-
tea apirilaren 28tik maiatzaren 7ra
egin beharko da. 14-17 urte bitarte-
koentzat berriz, zozketarako izen-
ematea apirilaren 21ean zabaldu-
ko da.

Ibarran, begirale beharra dute
Udalak deialdia luzatu du, udale-
kuetako begirale izateko lan poltsa
bat osatzeko. Honetarako, bete be-
harreko baldintzak dira: euskaraz
jakitea eta begirale titulua izatea.
Bestalde, ibartarra izatea balioetsi-
ko da.  Interesatuek ibarra@ikas-
tola helbidera bidali behar dute ku-
rrikuluma, apirilaren 18a baino le-
hen. Gai bezala, oporretan
euskaraz jarrita.

Izaskun Jimenezen erailketa salatuz
TOLOSA ]«Indarkeria matxistaren ondorioz,», Izaskun
Jimenez tolosarra erail izana salatu zuten atzo hain-
bat lagunek. Baita, bere 19 urteko alaba larri zauritzea
ere. Salaketa ekitaldi honekin batera, elkartasuna ere
adierazi nahi izan zieten Jimenezen familiakoei. Bilgu-
ne Feministakoen ustetan, sistemaren egituran dago

arazoaren abiapuntua eta «sistema patriarkal kapita-
lista honi era integralean erantzuten ez zaion bitarte-
an, emakumeen aurkako erasoak bere horretan ja-
rraituko dute, eremu guztietan». Arazo sozial honi au-
rre egiteko emakumeak antolatzea beharrezkotzat
jotzen dute, espazio komunak eraikiz. E. EZEIZA

LANA
]Auxiliarra. Emakume euskaldu-
na eskaintzen da, auxiliar tituludu-
na, gaixoak zaintzeko. Batez ere,
gauez. Harremanean jartzeko, dei-
tu, 609 15 85 19 teleefono zenba-
kira.

Iragarki laburrak

Bederatzigarren aldiz ospatuko dute aurten Literatur astea Samaniegon.HITZA

Samaniegok Literatur
Astea ospatuko du 
Tolosa ›› Apirilaren 2an
Haur Liburuaren Eguna da
eta bederatzigarren aldiz,
honekin lotuta, hainbat
ekitaldi egingo dituzte.

ERREDAKZIOA

Apirilaren 2an Haur Liburuaren
Eguna da. Hori dela eta, Samanie-
go ikastetxekoek hainbat ekitaldi
antolatu dituzte Literatur Astea
izenpean, datorren asterako. 

Literatur Aste hau, ikasturtean
irakurzaletasuna bultzatzeko egi-
ten dituzten ekimenen bilgune da.
Egitasmo hau hiru ekintzetan oi-
narritzen da. Lehendabizikoa gi-
rotzea da, liburu egunari buruzko
marrazkien erakusketa pasilo eta
liburutegian eginda. Bigarrena,
testu literarioei buruzko zenbait
ekimen dira ekimenak. Azkenik,
irakurketa maratoia egingo dute.

Euskararen normalizazioaren
aldeko apustua eginaz, ekintza
gehienak euskara hutsean egingo
dira. Hala ere, aipatzekoa da etzi
egingo duten irakurketa maratoia.
Bertan ahalik eta hizkuntza gehien
erabiltzen saiatzen dira. IX. Litera-
tur Aste honetan entzun ahal izan-
go diren hitzkuntzak ondoren-
goak dira: euskara, ingelesa, gazte-
lania, frantsesa, portugesa, erru-
maniarra, guinearra, alemaniarra,
italiarra, braillea eta zeinuen hiz-
kuntza .

Samaniego ikastetxekoen hitze-
tan, «ikasturtez ikasturte gero eta
jende gehiago inplikatzen da eki-
men honetan. Literatur Astea ohi-
tura bihurtu da». Hori dela eta,
aurten parte hartzen dutenei oroi-
garri bat emango diete, partaidetza
hori eskertuz. Bestalde, ikastetxe-
koek nabarmentzen dute, «Litera-
tur Aste honen arrakasta, jende
xumearen partaidetzan datzala».



Gurean ariko diren Oinkariko dantzariak, ezkerretik hasita: Miriam Abaigar, Jone Mendiluze, Nagore Mancisidor, 
Libe Aldamiz-Etxeberria, Amets Zalakain, Oihana Uranga, Naiara Larrañaga, Ane Urruzola eta Lierni Kamio. I. GARCIA

Oinkariko bederatzi dantzari
Soinu Zahar Txapelketan
Villabona ›› Gurea aretoan
egingo dute gaur saioa,
18:00etan, eta 43 neska
dantzarik parte hartuko
dute bi mailatan banatuta.

IMANOL GARCIA

Oinkari dantza taldeak eta Gipuz-
koako Euskal Dantzarien Biltza-
rrak antolatuta, gaur Villabonako
Gurea aretoan Soinu Zahar Txa-
pelketaren saioetako bat izango
da. Udala laguntzaile lanetan aritu
da eta sarrera doan izango da.
18:00etan hasiko dira eta bertan 43

neska dantzarik hartuko dute par-
te, horietatik bederatzi Oinkari tal-
dekoak.

Bi maila daude txapelketan. A
sailekoak 1998-2002 urteetan jaio-
takoak dira eta B sailan 1994-1997
bitartean jaiotakoak. Azken maila
honetan parte hartuko dute Oin-
karikoek: Lierni Kamio (Villabo-
na), Ane Urruzola (Villabona),
Jone Mendiluze (Villabona),
Oihana Uranga (Villabona), Nago-
re Mancisidor (Villabona), Amets
Zalakain (Villabona), Miriam
Abaigar (Villabona), Naiara Larra-
ñaga (Zizurkil) eta Libe Aldamiz-
Etxeberria (Asteasu).

A mailakoek Puntamotz eta
Txakolin dantzatu beharko dute
eta B mailakoek Erribera eta Zor-
tzikoa(Deiaeta 4"8"). Hainbat he-
rritan egiten ari dira saioak eta  sail-
kapeneko lehen hamabost postue-
tan gelditzen direnak joango dira
finalera. Eskualdetik parte hartu-
ko dutenaz gain, Deba, Elgoibar,
Oiartzun, Hernani, Donostia,
Oiartzun, Legazpia, Lezo eta Al-
tsasuko dantzariak ariko dira. 

Mutilen saiorik, Aurresku Txa-
pelketa deitzen zaiona, ez da izan-
go Villabonan. Oinkari taldeko bi
dantzarik parte hartzen dute ber-
tan.

Etxean sendo segi nahi dute
ERREDAKZIOA

Villabonako Transportes Lakunza
areto futboleko taldeak etxean
sendo jarraitu nahi du eta lidergoa-
ri eutsi gaur jokatuko duten parti-
dan. Lagun Onak taldearen aurka
du norgehiagoka Olaederra kirol-
degian, 18:00etan. Sei partida falta
dira liga bukatzeko eta taldekideek
zaletuei ahal duten babes handie-
na emateko eskatzen dute. 

Aurreko asteburuan garaipen
garrantzitsua lortu zuten kanpoan
billabonatarrek, UPV-Alava talde-
aren aurka. Batez ere hiru puntuak
nola lortu zituzten aipatzekoa da
eta Hautsi Izagirrek hiru gol sartu
zituela.

Azken emaitza 2-5ekoa izan zen
eta badirudi erraza izan zela garai-
pena, baina lau minutu falta zirela
lortu zuten billabonatarrek bina

berdintzea. Izan ere, atsedenal-
dian 2-0 galtzen ari ziren Lakun-
zakoak. Tarte horretan entrena-
tzaileak lasaitasuna eskatu zuen
eta jokaldiak amaitzerakoan ze-
haztasuna izatea. Bigarren zatian
iritsi ziren golak eta binakoa lortu
ondoren, etxeko taldearen urduri-
tasunaz aprobetxatuz, baloi lapur-
keten bitartez lortu zuten garaipe-
na billabonatarrek.

Santiagoko langileen protesta
VILLABONA ]Santiago Egoitzako langileek auto karabanan herria zeharka-
tu ondoren, udaletxearen aurrean elkarretaratzea egin zuten atzo. Mai-
xabel: irtenbidea ekiparazioa daeta Ez, ez ,ez, diskriminaziorik ez lelopean
egin zuten protesta. Langileek azaldu zutenez, «garbi dugu Santiago
egoitza udal zerbitzu bat dela eta horregatik ari gara eskatzen Udalareki-
ko ekiparazioa». HITZA

Euskal Asteari ekingo
diote etzi Erniobean
ERREDAKZIOA

Erniobea Institutuan Euskal Astea
antolatu dute ikasle eta irakasleen
artean, etzi hasi eta datorren osti-
rala arte. Hainbat ekitaldi izango
dituzte bai Villabonan bai Zizurki-
len ikasleei zuzenduta eta azken
egunean, ostiralean, jaialdia egin-
go dute Gurea aretoan.

Etzi Toti Martinez de Lezea
idazlearen bisita, Amafrika bideo
eta argazki emanaldia eta dantza
tailerra izango dituzte. Asteartean
talo tailera eta dantza tailerra.  As-
teazkenean Joxe Mari Karrere

ipuin kontalariaren saioa eta Xabi
Paya bertsolariaren hitzaldia. Os-
tegunean dantza tailerra eta Korri-
ka 16an parte-hartzea, institutuak
kilometro bat erosi baitu. 

Azken egunean, ostiralean, xiba
kirol jokoen tailerra patioan, xake
eta mus txapelketa, dantza taile-
rrean ikasitakoa praktikara era-
mango dute patioan, hamaiketa-
koa eta 12:30ean jaialdia Gurea re-
toan. Bertso saioa ikasleekin eta
Gaztelumendi anaiekin, dantza
emanaldia eta txisteak eta abestiak
izango dira bertan.

Festa Batzordearen bilera
datorren asteartean
ANOETA ]Ekainaren 11n, osteguna,
umeen eguna ospatuko dute he-
rriko festetan. Aurten, berrikuntza
bezala, ume eta gaztetxoen baz-
karia antolatzea proposatu du Fes-
ta Batzordeak. Laguntza behar da
eta horretarako prest dagoena as-
teartean, martxoaren 31n,
19:00etan udaletxean egingo den
bilerara azaldu dadila.

Udalaren gonbitea GAP
programan parte hartzeko
ANOETA ]Udalak bat egin du mun-
du mailan antolatzen den inguru-
menaren aldeko GAP Programa-
rekin. Biztanleek etxeetatik inguru-
mena babestea eta kontsumo
arduratsua bultzatzea da helbu-
rua. Etxeetan jasotako diptikoaren
kupoia bidaliaz (zigilurik gabe)
edo Internetez eman daiteke ize-
na, apirilaren 5a baino lehen.

L Laburrak



Joxe Manuel Garaialde eta Joxe Manuel Oiartzabal alegiarrak, Haguniako alkatea erdian duela.HITZA

Alegiako herria Saharako Haguniarekin senidetu da; bi zinegotzi joan ziren bertako errealitatea
ezagutzera, erakundeei zuzenduriko bidai baten bitartez; herenegun ohiko bilkuran onartu zuten.

Galdutako baloreen lurraldean
NEREA URBIZU

H agunia saharar herriare-
kin anaitu da Alegia. Bil-
kuran onartu berri dute.

Herria ezagutzeko, Alegiako Uda-
letxeko bi zinegotzi joan ziren,
Joxe Manuel Garaialde eta Joxe
Manuel Oiartzabal, hain zuzen.
Euren jarrera, umiltasuna eta es-
kuzabaltasuna dira gehienbat az-
pimarratu eta harritu dituena he-
rri hartatik.  

Eta guztia, helburu hauek lor-
tzeko: saharar herriari marokoa-
rren eraso eta expansionismoaren
kontrako borrokan laguntzeko.
Gatazkaren irtenbide iraunkor eta
baketsuaren aldeko ideiak honetsi
eta defendatzeko; herrien arteko
elkartasuna, bakea eta ongizatea
bultzatzeko... Orokorrean, lagun-
tza emateko prestutasuna agertu
du Alegiak Haguniarekin.

San Jose zubian bi alegiarrak
beste 98 euskaldunekin batera
Tindufera joan ziren eta handik
Aaiunera. Hagunia Aaiungo dahi-
retako bat da. Marokoko mugatik
hurbil dago eta 1.089 biztanlek
osatzen dute udalerria. Alegiako bi
herritarrek bertan izandako espe-
rientzia eta «ikasteko egun ho-
riek» oso present dituzte, oroimen
oso onak gordetzen dituzte, «jaso
dugun trataera ikaragarria izan
baita». 

Ezer izan gabe, dena eman
Bertara joateko gonbita jaso zuten
hainbat Udalek eta Alegiak ere joa-
tea erabaki zuen. Hegazkinean,
horregatik, asko udaletxeetako or-
dezkariak ziren. «Berandu iritsi gi-
nen eta bakoitza bere etxeetara jo-
aten hasi ginen. Lehenengo gauza,
sartu, tea hartu eta gure etxean
geundela esan ziguten, bat gehiago
ginela han, alegia». 

«Ezer ez dute, baina dena ema-
ten dizute, zaila da azaltzen: aluzi-

natu egin genuen. Hemen galdu
ditugun baloreek han jarraitzen
dute. Oso pribilegiatuak izan gara
han: batzuetan gehiegi. Beti dute
irribarreren bat zuri eskaintzeko,
batez ere umeek». Han dagoena,
«hondarra eta haimak» dira. Lo
egiteko lekua eta jatekoa berdina
zen, modu batera esateko, «gela
bakarra zegoen eta bertan tertu-
lian eta hizketan aritzen ziren de-
nak». 

«Han ez daukate ezer ere ez, ko-
munik ez, egunkaririk ez... Oina-
rrizkoenak ez dituzte». Eusko
Jaurlaritzak laguntza asko ematen
dio Saharari: hemengo kamioiak,
esaterako, ikusi zituzten. «Ka-
mioiak bai, baina hauek konpon-
tzeko baliabide asko ez dute. Hon-
darra sartzen zaie motorrean».

Urarekin arazoak
Herrien artean distantzia handiak
daude eta bideak egiteko denbora
behar da. 4x4 ibilgailuekin ibiltzen
dira bertan: bakoitzean 8 lagun in-

guru. Festak izan dituzte euren
omenez eta bertako instalazioak
ere ezagutu dituzte. «Jatekorik ez
zaigu inoiz faltatu, dena eskura
izan dugu, opariak eman dizkigu-
te»... Bidaietik nekatuta bueltatu
ziren, gauza asko ikusteko aukera
izan zutelako «baina ez dena. Adi-
bidez, ospitalean egon ginenean
ama eta bere ume jaioberria ikusi
genituen: baldintza oinarrizkoe-
nak dituzte han ere. Hemendik bi-
dalitako gauzekin bizi dira». 

Eskola batean ere izan ziren:
«Ume guztiak joaten dira eta esko-
latik ateratzen direnean unibertsi-
tatera joateko aukerak dauzkate,
baita beste lurralde batzuetara joa-
teko aukera ere. Filosofia ez da txa-
rra». 

Ikusi izan zituzten gauzen arte-
an uraren arazoa dago: «Daukaten
ura kutsatuta dago. Ur deposito
handi batera joaten dira eta ur gar-
biagoa hartzen dute handik: hala
ere, guk edan ezin dugun ura da,
eta botileko ura edan behar izaten

da». Euskal Herritik janaria hara
iristen denean fronte polisarioa ar-
duratzen da banaketaz. Propor-
tzioan doa banaketa: «Lehenengo
umeei banatzen zaie, gero heldue-
nei eta bukatzeko beste guztiei». 

Zertxobait kokatzeko
Tinduf zonaldeko saharar errefu-
xiatuak lau wilayatan daude bana-
tuta: Aaiun, Smara, Auserd eta Daj-
la. Wilaya bakoitzak bospasei
gune, herrixka txiki dauzka eta
haimaz eta buztinez egindako
eraikinez daude eratuta. Herrixka
moduko hauek dahirak dira eta
Marokok okupatzen dituen ere-
muetan zeudenen izenak manten-
tzen dituzte.

Alegiak Haguniarekin sinatu
berri duen konpromiso eta senide-
tze honek, baliabide gutxi dituen
herri batek bere nortasuna gordez
aurrera egiteko balio du gaur egun.
Sinadura horrek ziur balioko due-
la ere beste udalerri batzuk halako
konpromisoak hartzeko.

5TOLOSALDEATOLOSALDEKO ETA LEITZALDEKO HITZA
LARUNBATA, 2009KO MARTXOAREN 28A

Udaberri Txapelketako
finalerdiak gaur izango dira
PILOTA ]Gaur pilotako Udaberri
Txapelketako finalerdiak jokatuko
dituzte Aurrera-Saiazek eta Behar
Zanak. Adunan 16:00etan Aurre-
ra-Saiaz eta Txapagain alebinen
artekoan ariko dira, beti ere bina-
kakoan. Amasan, ordu berean Au-
rrera-Saiaz eta Txapagain infanti-
len artekoa, eta Aurrera-Saiaz eta
Behar Zanaren artekoa izango
dira, azken hau ere infantilen arte-
an eta binaka.

Saskibaloi teknifikaziorako
jardunaldiak, bihar
SASKIBALOIA ]Bihar 11:00etatik
12:30era Usabal kiroldegiko behe-
ko kantxan saskibaloi teknifikazio-
rako jardunaldia izango da. 
Jardunaldi hau 1997 eta 1998 urte-
etan jaiotakoei dago zuzenduta.
Prestakuntza lanak bertako entre-
natzaile gaituek egingo dituzte. 
Tolosaldeko zentro guztietako
gazteentzat zabalik dago eta 
saskibaloia beste modu batera
ezagutzeko aukera ematen du. 
Informazio gehiago
www.takesb.com-en edota 
takesb@takesb.com-en lor daiteke. 

Guraso eta begirale
formazioa
TOLOSA ]Hirukide ikastetxeko Kiri-
kiñoko hezitzaileek gurasoei eta
begiraleei zuzendutako formazio-
rako jardunaldiak antolatu dituzte.
Aurtengo gaia honakoa da: Inter-
net eta giza-sareak, nola hezi gure
haur eta gazteak arlo honetan. Gaur
bertan da, 16:00etan Hirukide Je-
suitinak ikastetxeko areto nagu-
sian, hain zuzen ere. Fernando
Garciak zuzenduko du. 18:00etan
merienda izango da eta ondoren
elkarrizketa eta heziketa pistak.
19:00etan, berriz, eukaristia izan-
go da. Kirikiñon aritzen diren hau-
rrek Kirikiño izango dute eta izena
emanda ez dutenentzat, haur-
tzaindegi zerbitzua izango da. 

L Laburrak

«Bertsolariek gaia eta musika entzun eta
horren gainean bota beharko dute bertsoa»
UNAI ELIZASU › ‘Bertso Jazza’ ikuskizuneko gai-jartzailea

Tolosa ›› Makina bat
emanaldietan izan da 
gai-jartzaile Elizasu,
eskarmentu handikoa da
eta gaur ere bera ariko da. 

REBEKA CALVO

Tolosan euskarari eskainitako
Euskaraenea ekimenaren barruan
antolatutako ekitaldietako bat da
Bertso Jazza (gaur 22:00etan Lei-
dor Antzokian). Izenak argitzen
duen bezala jazza eta bertsoa uz-
tartzen dute bertan, izan ere  bien
oinarrian bat batekotasunak ga-
rrantzi handia du.

Unai Elizasu donostiarrak egin-
go ditu gai-jartzaile lanak eta bere
hitzetan «emanaldiak ohiko ber-
tso saio batek baino lan gehiago es-
katzen badu ere, emaitza oso era-
kargarria da».
Pasa den Jazzaldian estreinatu
zenuten ikuskizuna, nolako eran-
tzuna jaso zenuten?

Jendea oso gustura geratu zen eta
baita gu ere eta horren haritik gai
honek lanketa gehiago eskaintzen
zuela ere ikusi genuen. Zortzi bat
emanaldi lotuak ditugu jada eta
Tolosakoa bigarrena izango da
Jazzaldiaren ondotik, lehena Iru-
ñean izan baitzen.
Nola egituratzen da honelako
emanaldi bat? Izan ere, bertsoa

zein jazza musika maila berean
daude.
Aurretik zein doinu erabiliko ditu-
gun erabaki dugu jada eta erritmo-
ak eta tonuak ere landu dituzte
bertsolariek. Doinu bakoitza ema-
naldiko zein unetan aterako den
eta nork abestuko duen ere erabaki
dugu. Nire lana gai-jartzaile bezala
bertan gaia aurkeztea da eta ho-

rren arabera hasiko dira bertsola-
riak inprobisatzen. Musikariak al-
dez aurretik landutakoarekin ere
gai horri dagokion atmosfera jar-
tzen hasiko dira. Izan ere, doinu
bakoitzak bere erritmoa du eta gai
bakoitzak, noski, atmosfera jakin
bat iradokiko du.  
Nola prestatzen duzu zuk saioa?
Lanketa beste bertso saioekin al-

deratuta guztiz desberdina da. Ba-
tetik, saioa Tolosan dela hartuko
dut kontuan eta baita Tolosako
Euskaraenea euskara astearen ba-
rruko ekitaldia dela. Baina ema-
naldia bestela ere guztiz desberdi-
na da eta inguruan ditudan ele-
mentu guztien artean bilatu behar
dut egokia den gaia. Egokitzapen
zehatzagoa izan behar du askozaz,
azken batean bertsolariak bi arazo
izango baititu, arazo motibaga-
rriak direnak, aldi berean: batetik,
gaiari erantzun behar diotela eta
musikari jarritako erritmoari ere
jarraitu behar diotela. Bi gauzetan
egon behar dira adi. Bertsolariek
ez dakite noiz etorriko zaizkien
ideia guztiak, baina badakite musi-
kariak zai izango dituztela ea noiz
hasten diren bertsotan.
Bi tentsio une, beraz.
Hori da, elkar elikatu beharko
dute; kontua ez da bertsolariak
gaia entzun eta bertsoa botatzea,
gaia entzun behar dute, musika-
riek horren harira sortutako at-
mosfera entzun eta horren gaine-
an hasiko dira bertsoa lantzen. 
Nolatan jarri zenuten abian era
honetako egitasmoa? 
Aspalditik geneukan horrelako
zerbait egiteko gogoa, oinarria
bera da: bertsoa hitzaren bat bate-
ko jarduera bada, jazzak badu bat
bateko jardueretik asko. 

N. GARZIA 

Malira laguntza bidali nahi dute Malkar elkarteko kideek.HITZA

Malira materiala bidaltzeko 
bilketa egingo dute bi egunetan
Villabona ›› Hilaren 31n 
eta apirilaren 2an jasoko
dute Afrikako herrira 
bidali ahal izateko
materiala Satorran. 

ERREDAKZIOA

Villabonako Malkar Astialdi Tal-
deak «Maliko pobreziari aurre egi-
teko» material desberdina bidali
ahal izateko kanpaina jarri du
abian. «Herriko neska bat ari zen
horretan eta guri ere laguntzea otu
zitzaigun», argitu dute. 

Bi egunetan, hilaren 31n eta api-
rilaren 2an, material bilketa egingo
dute Satorran (zentro ondoan)
17:00etatik 20:00etara. Ondoren,

«maiatza aldean edo biltzen du-
gun guztia edukiontzi batean sartu
eta Malira bidaliko dugu». Hauek
dira behar dituzten gauzak: esko-
la-materiala (boligrafoak, koader-
noak, margoak, folioak...), material
informatikoa (nazioarteko marke-
tako fotokopiagailuak, ordenagai-

luak, inprimagailuak...), kirol ma-
teriala, nekazaritzarako tresneria
(aizkorak, sega makinak, eskor-
gak...), txirringak, sendagaiak,
emakumearen higienerako beha-
rrezkoak diren produktuak eta
baita guztien higienerako behar
dituztenak ere.

Mendi 
Garbiketa Eguna
antolatu dute
gaurko
Berastegin
ERREDAKZIOA

Berastegiko Aldin Kultur eta Kirol
Elkarteak Mendi Garbiketa Eguna
antolatu du gaurko. Elkarteak ur-
tero egin ohi du ekitaldi hau. 

Horiek horrela, 09:00etan el-
kartuko dira herrian parte hartu
nahi duten guztiak eta aurtengoan
Aintzerga, Legarralde eta Artale-
ku aldera joango dira. 

Parte hartu nahi duten guztiei
arropa egokiak eta eskularruak
eramateko gomendapena egin
diete antolatzaileek. Era berean,
traktore eta erremolkeen beharra
izango dutela ere argitu dute elkar-
teko kideek. 

Leaburuko
herritarrak
bazkaria
antolatu dute
apirilaren 5erako
ERREDAKZIOA

Urtero egin ohi duten bezala aur-
tengoan ere Leaburu-Txaramako
herritarrak eta Larresoroko Ote
Lore Elkarteko lagunak bazkaria
antolatu dute Otazu sagardorte-
gian. Bazkaria apirilaren 5ean
izango da eta izena emateko epea
hilaren31n bukatuko da. 638 889
163 telefonora deitu behar da ho-
rretarako.

Egunean bertan 12:00etan ongi
etorria egingo dute eta ondoren
toka txapelketa izango dute.
14:00etan bazkalduko dute eta
egun guztian zehar trikitilariak ere
egongo dira. 



Sanblaspiko Gaztetxetik etzirako elkarretaratzera deitu zuten hainbat gizarte eragilek.ASIER IMAZ

«Erakunde armatuarekin
kolaboratzea» leporatzen
diete Tolosako bi gazteri 
Politika ›› Tolosako
epaitegian deklaratu
beharko dute etzi, 
hilaren 30ean. Kanpoan
elkarretaratzera deitu dute. 

ASIER IMAZ

Tolosako bi gazte epaitegi aurretik
pasatzera deituak daude. Herrian
dagoen Zuzentza Jauregian de-
klarazioa hartuko diete etzi, izan
ere, «erakunde armatuarekin ko-
laboratzea» leporatzen diete gaz-
teei.

Tolosaldeko hamaika gizarte
eragile eta erakundek hilaren
30erako, etzirako, elkarretaratze-
ra deitu dute epaitegiaren aurrean
09:45ean. Gazteei babesa eskain-
tzeko eta mobilizazioan parte har-
tzeko, «ikastetxe guztietan ere pa-
roak» konbokatuko dituzte
09:30ean.

Ertzaintzak identifikatuak
Gertaerak iragan urteko uztailan
kokatu dituzten gazteek, bizikleta
martxa baten harian: «Tolosan ze-
har AHTren aurkako bizikleta
martxa bat egiten ari ginen. Abia-
dura handiko trenaren aurkako
pankarta batzuk jartzen ari ginela-
ko Ertzaintza gerturatu eta jendea
identifikatzen hasi zen, poltxak
mihatuz etab. Kartelen artean Segi
gazte erakundeak sinaturiko pan-
karta bat agertu zen. Hortik atera
zuten erakunde armatuarekiko
kolaborazioa; pentsa». 

«Ez dira gertaera isolatuak»
Tolosako bi gazteak eragile ezber-
dinen babesarekin agertu ziren
atzo Sanblaspiko Gaztetxean. Ber-
tan, epaiketaren inguruko idatzia,
Gazte eta Aske Irabazi Arte! leloa
zeramana, irakarri zuten.  

Euskal Herriak eta euskal gazte-
riak «bizi duten egoera antidemo-
kratikoan» kokatu zituzten gerta-
erak: «Espainiako eta Frantziako

estatuek, hemengo indar institu-
zional eta politiko batzuen lagun-
tzaz, 7 lurraldeetako gazteon aur-
ka jo dute behin eta berriz. Ehun-
daka gazte izan dira identifikatuak,
jipoituak, atxilotuak, torturatuak
eta espetxeratuak». 

Euren esanetan helburua gazte-
ria «beldurtzea eta desaktibatzea»
da, horren adibide bezala azken 6
hilabeteetan gertatua aipatu zu-
ten: «Urrutira joan gabe, azkeneko
urte erdian, eskualdeko 8 gazte
atxilotuak izan dira, kartelak jar-
tzea leporaturik, Joxi eta Joxea-
nen heriotza salatzeko protestetan
parte hartzeagatik... Hamarnaka
gazte izan dira identifikatuak,
mihatuak eta mehatxatuak inongo
arrazoirik gabe. Begi bistakoa da
gertaera hauek ez direla kasualita-
tea».

Irakurketan euskal gazteen aur-
kako estrategia azpimarratu zuten
behin eta berriz, honen arrazoiak
Euskal Herriaren oraina eta etor-
kizuna direla aipatuz: «eurek oso
argi daukate gu gazteok garela he-
rri honen oraina eta etorkizuna;
eta gurengandik etorriko dela he-
rri honek behar duen aldaketa». 

Hala eta guztiz ere, Tolosako
gazte mugimendua ez dela kokil-
duko azaldu nahi izan zuten: «Argi
utzi nahi dugu gurekin akabatu
nahi duten arren ez dutela lortuko.
Herri honekiko, herritarrekiko eta
gazteekiko dugun konpromezua
guztiz irmoa delako». 

Sanblaspin bildu zirenek es-
kualde guztiko herritarrak etzi
egingo duten elkarretaratzean
parte hartzera deitu zituzten.

Hamaika erakunderen babesa
Epaitegian deklaratzera deituta
dauden bi gazteek, babes zabala
jaso zuten atzokoan. Gizarte eragi-
le ezberdinek eurekin bat eginaz
elkarretaratzea deitu zuten etzira-
ko. Mobilizazioa Tolosako epaite-
giaren aurrean egingo dute
09:45ean. 

Deialdiarekin ondorengo eragi-
leek egin dute bat: Askatasunak;
Tolosaldeko Gazte Independen-
tistak eta Asanbladak; Tolosalde-
ko AHT Gelditu! Elkarlanak; Bil-
gune Feministak; Laskoraingo
Ikasle Independentistak; Ikasle
Abertzaleakek; Tolosako Bai Eus-
kal Herriari ekimenak; Batasunak
eta LAB sindikatuak.

Tolosako epaitegiaren
aurrean elkarretaratzea
egingo duten etzi,
astelehenean, 09:45ean.

Korrika Txikia Areson: testiguarekin, Morela irakurtzen eta merienda.A. IMAZ

Aresoko Korrika
Txikiak lekukoari 
ongi etorria eman dio 
Korrika 16 ›› Atzo Eskolako
haurrak, gurasoak eta
irakasleak Korrika irten
ziren. Gaur Leitzara
helduko da Korrika 16.

A. IMAZ

Korrika 16 gaur iritsiko da Uitzitik
barrena Leitzara 16:30ean. Herria
zeharkatu ostean, AEKren eki-
men nazionala, Basakabitik Goi-
zueta alderuntz joango da.

Leitzar ugari irtengo da beraz
gaur errepidera. Hala eta guztiz
ere, aresoarrak bertan egongo dira,
478. kilometroan, testigua erama-
teko prest. 

Atzo jada beroketa saio gogorra
bezain alaia eduki zuten herrian:
Korrika Txikia.

Zazpi Kilometro Areson
Aresoko Eskolako haur, guraso eta
irakasleak Korrika Txikia ospatu
zuten atzo. Herria 7 Kilometrotan
zatitu zuten baina ekimenaren ize-

nak dioen bezala, 7 kilometroak
txikiagoak izan ziren. Motzak bai;
baina gogorrak. 

Ikuskizun ederra eskaini zuten
Eskolako txikiek eta gaztetxoek.
Eurek ere asko gozatu zuten. Ko-
rrikan bezala, lekukoa izan zen
protagonista atzoko Korrika Txi-
kian. Bide laburra egin arren, bitxi-
keri ugari bizi izan zituen egurrez-
ko aldarriak. Baina horiek Areson
gelditzen dira.

‘Omenduak’ idatzia
Aresoko Korrika Txikia Eskolan
amaitu zen. Herrian bizi eta euska-
ra ikasten ari den Morelak Omen-
duak idatzia irakurri zuen. Bertan,
euskaraz bizi nahi dugunon herri-
ra ongi etorria eman zitzaien atze-
rritik etorritakoei. Baita Euskal
Herritik atzerrira joan eta euskara
mantendu edota galdu arren, be-
rriz berreskuratu dutenei ere. 

Ospakizunari amaiera emateko
merienda egin zuten Elkartean.
Amaitzeko herritar guztiak gonbi-
datu zituzten gaurko Korrikara.



Deialdiak
]Anoeta. Alkartasuna biltokiak
Baztanera bidaia antolatu du apiri-
laren 16rako: kobazuloak, likore-
fabrika, gaztandegia eta txokolate-
gia bisitatu, ondoren bazkaria.
Bazkariak eta autobusak, 28 euro
(30 euro ez denarentzat). Izen-
ematea, biltokian.
]Leaburu. 55ko kintoen festa api-
rilaren 4ean Leaburun meza eta
bazkaria bertako Ostatuan eginez.
Izen-ematea, 943 67 15 48 telefo-
no zenbakian.
]Tolosa. Harizpe jubilatu elkarte-
ak antolatu irteera hauetarako le-
kuak gelditzen dira: Asturias (hila-
ren 23), Galiza (maiatza) eta Platja
de Aro (ekaina). Izen-ematea, el-
kartean.
]Tolosa. Bigarren Hezkuntzako
graduatu tituloa lortzeko proba li-
break aurki izango dira Tolosan.
Izen-ematea Tolosako HHIn
eman beharko da izena, eta azter-
keta maiatzaren 20an izango da,
EPAn bertan.

AAgenda

‹‹ Goiza Arratsaldea Tenperatura Bihar
2009-03-28

Eguraldia

›› 8°›› 5°

GOIZA EURIA
ARRATS. EURIA
BEROENA 8°
HOTZENA 3°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Urte askoan!
Hodeiek gaur urtebete eta Ugaitzek martxoaren 3an 4 urte bete zituen.

Muxu handi bana aita eta amaren partetik.

Urte askoan! 
Maddi Iturrioz Alkorta

(Txarama). Gaur 6 urte.
Zorionak familiaren partetik.

AAgurrak

Urte askoan!
Joxe Balerdi (Lizartza). 84 urte.

Etxekoen partetik.

]Tolosa. Amarozko Auzo Elkarte-
ak IX. Araxesko Mendi Itzulia an-
tolatu du apirilaren 5erako,
07:00etan abiatuta, 9-11 orduko
proba, doan. Izen-ematea, 656 00
89 57 (Jose Mari) telefono zenba-
kira deituta,auzoetxe@hotmail.es
helbidera idatzita edo irteeran.

Euskara
]Tolosa. Euskaraenearen baitan:
Tolosa Kantari Tontokaletik
12:00etan abiatuta, Alde Zaharre-
ko kaleetan zehar; Bertso Jazza,
bertso eta musika saio esperimen-
tala, Andoni Egaña, Maialen Lu-
janbio, Jon Maia, Amets Arzallus
eta zenbait musikarirekin, Leidor
aretoan 22:00etan.
]Leitza. Korrika 16 Leitzara iritsiko
da 16:30ean.

Musika
]Tolosa. Abiba diskojaia Beotiba-
rren, 22:00etatik 05:00etara. 
]Tolosa. Unsain anaiak eta Kon-
pany Bonberenean, 22:30ean.

Artea
]Tolosa. Atauts. Artea artearen
gaineanperfomancea GKo Gale-
riaren eskutik 11:00etatik
18:00etara. 12:00etan bisita gida-
tua izango da Oteizari buruzko
erakusketan, Aranburu jauregian.

Dantza
]Villabona. Soinu Zahar Dantza
Txapelketa Gurean, 18:00etan.
Antolatzaileak: Euskal Dantzarien
Biltzarra, Euskal Dantza Txapelke-
ta eta Oinkari dantza taldea.

Zinema
]Villabona. Gurea aretoan:
22:30ean, La duda.

›› GUARDIAKO FARMAZIAK
] Ibarra. Iturrioz, I. Euskal Herria, 3.
943 67 09 15.
]Leitza. Plaza, M.T. Elbarren, 36.
112.

HITZAK ez du bere gain hartzen egunkarien

adierazitako esanen eta iritzien erantzunkizunik.


